
ABSTRAK

Sifat ingin tahu kanak-kanak merupakan asas kepada penerokaan, penemuan,
pembentukan pengetahuan dan konsep sains tentang dunia di sekeliling mereka.
Justeru, tujuan kajian ini adalah untuk meneroka kerangka alternatif dan penyiasatan
inisiatif kendiri kanak-kanak menerusi Pendekatan Projek. Kajian ini dijalankan di
sebuah tadika dan melibatkan dua orang pendidik berserta dua kumpulan fokus yang
terdiri daripada 15 orang kanak-kanak. Kajian kes ini melibatkan empat projek iaitu
Stomata, Darah, Sabun dan Rama-rama. Data kajian ini diperoleh menerusi hasil
triangulasi di antara beberapa sumber data daripada pemerhatian, dokumen, temu bual
tidak berstruktur dan separa berstruktur. Hasil kajian mendapati kerangka alternatif
kanak-kanak tentang Alam Kehidupan adalah berkaitan tumbuh-tumbuhan, haiwan dan
mikroorganisma. Seterusnya, terdapat lima faktor yang mempengaruhi kerangka
alternatif kanak-kanak iaitu imaginasi, bahasa harian, ciri-ciri animisme, pandangan
berpusatkan diri dan berfokus kepada satu ciri. Soalan, lembaran aktiviti, ramalan, web
kanak-kanak dan lakaran pula didapati digunakan oleh pendidik untuk mengenal pasti
kerangka alternatif kanak-kanak. Untuk mengubah kerangka alternatif kanak-kanak,
strategi yang digunakan oleh pendidik termasuk aktiviti penyiasatan, menonton
tayangan video, bertemu pakar dan kerja lapangan. Dapatan daripada pelbagai sumber
data mendapati elemen-elemen pelaksanaan penyiasatan secara inisiatif kendiri kanak-
kanak dapat ditonjolkan menerusi soalan kanak-kanak, pemilihan bahandan alat radas;
tatacara pelaksanaan penyiasatan serta pembangunan projek. Menerusi aktiviti
penyiasatan yang dikendalikan oleh kanak-kanak, penguasaan kemahiran proses sains
asas yang paling dominan ialah memerhati diikuti dengan membuat ramalan sepanjang
aktiviti projek. Di samping itu, kemahiran proses sains bersepadu seperti membina
hipotesis dan mengeksperimen turut dikuasai oleh kanak-kanak. Berdasarkan dapatan
kajian ini, sebuah Kerangka Penglibatan dalam Pendekatan Projek telah dibina sebagai
panduan untuk menjelaskan hubungan kerjasama di antara kanak-kanak, pendidik dan
komuniti dalam menjayakan pelaksanaan pengajaran dan pembelajaran secara inisiatif
kendiri kanak-kanak. Hasil kajian ini juga memberi implikasi terhadap transformasi
dalam amalan pembelajaran secara inisiatif kendiri kanak-kanak bermula dari peringkat
pendidikan awal kanak-kanak.



Vi

AN EXPLORATION ON PRESCHOOL CHILDREN’S ALTERNATIVE
FRAMEWORKS AND SELF-INITIATED INVESTIGATIONS
THROUGH PROJECT APPROACH

ABSTRACT

The purpose of this study is to explore alternative frameworks and children's initiative
in conducting an investigation. Specifically, this study provides information on (i) a
child's alternative framework and (ii) elements of a child-initiated investigation through
Project Approach. This study was conducted on two educators and two focus groups
ranging from five to ten children in a kindergarten in Perak. This qualitative study used
a multi-case study design. The survey data were obtained through observations,
documents, unstructured interviews and structured interviews with the participants. The
findings showed that children’s alternative framework is related to plants, animals, and
microorganisms. Accordingly, there are five sources that influence the children's
alternative frameworks namely imagination, daily language, animism, self-centered
view and focusing on one feature. In addition, the findings showed that educators were
able to identify alternative frameworks through question, activity sheet, prediction, web
and sketches produced by children. In addition, investigative activities, watching
videos, meeting experts and fieldwork activities are the strategies that educators use to
alter the alternative framework. The findings also showed that the elements of child-
initiated investigation into the child’s initiated can be highlighted through children
guestions, selection of materials and apparatus, procedures for investigation and project
creation. In fact, basic and integrated science process skills are also dominated by
children through investigative activities. In this regard, the “Framework for
Engagement in Project Approach” was built as an educational contribution to the Early
Childhood Education knowledge to highlight collaboration among children, educators
and communities in implementing project activities.

Koleksi sabun yang dihasilkan adalah sama seperti
lakaran awal kanak-kanak

Susun atur bahan pameran dan projek sabun adalah
mengikut perancangan awal

Tetamu mendapatkan informasi daripada kanak-
kanak tentang projek sabun

Tetamu berpeluang menguji sabun yang telah
dihasilkan oleh kanak-kanak

BAB 1

PENGENALAN

1.1 Pendahuluan

Transformasi Nasional 2050 (TN50) yang diilhamkan oleh Perdana Menteri, Datuk
Seri Najib Tun Razak merupakan satu gagasan baharu dalam pembangunan negara
Malaysia menjelang 2050 yang memberi perhatian dalam agenda pembangunan sains,
teknologi, alam sekitar dan kesihatan yang lebih mapan (Utusan Malaysia, 2017).
Justeru, dalam menjayakan agenda TN50, Malaysia harus melahirkan masyarakat yang
bukan sahaja menjadi pengguna teknologi tetapi turut menyumbang kepada tamadun

sains dan teknologi di masa hadapan. Justeru, pembangunan masyarakat yang berminda



saintifik merupakan suatu keperluan bagi mencapai hasrat Malaysia ke arah negara

maju menjelang abad ke - 21.

Oleh itu, masyarakat yang dibentuk mestilah terdiri daripada individu yang
celik sains serta mempunyai literasi sains. Dalam PISA (OECD, 2000) literasi sains

didefinisikan sebagai:

Scientific literacy is the capacity to use scientific knowledge to identify
questions, and to draw evidence-based conclusions in order to
understand and help make decisions about the natural world and the
changes made to it through human activity.

(OECD, 2000, p. 76)

Takrifan yang dinyatakan tersebut jelas menunjukkan bahawa individu yang
mempunyai literasi sains " dapat " -menggunakan ' pengetahuan saintifik “bagi
menghuraikan, menerangkan dan meramal sesuatu fenomena semulajadi. Selain itu,
mereka juga mempunyai kefahaman tentang konsep dan proses sains yang
membolehkannya melibatkan diri dalam membuat keputusan secara rasional bagi

menyelesaikan sesuatu masalah kehidupan seharian.

Menyedari kepentingan melahirkan generasi yang mempunyai literasi sains,
maka Kementerian Pendidikan menerusi Pelan Pembangunan Pendidikan Malaysia
(PPPM) 2013-2025 telah melaksanakan pelbagai strategi bagi meningkatkan kualiti
pendidikan di peringkat rendah dan tinggi. Malah, usaha penambahbaikan kualiti
kurikulum di peringkat prasekolah turut dilaksanakan dengan menggubal Kurikulum

Standard Prasekolah Kebangsaan bermula Januari 2010, iaitu dengan membuat



